
Annotatsiya. Ushbu maqola O‘zbekiston oliy ta’lim tizimida sun’iy intellekt (SI) texnologiyalarini joriy qilishning
hozirgi holatini tahlil qiladi. Sun’iy intellekt asosidagi tizimlar, masalan, avtomatlashtirilgan baholash,
shaxsiylashtirilgan o‘qitish va ma’lumotlarni tahlil qilish kabi vositalar orqali ta’lim sifatini oshirish imkoniyatlari
ko'rib chiqiladi. Shuningdek, Sun’iy intellekt integratsiyasi bilan bog'liq texnik, kadrlar va axloqiy muammolar
tahlil gilinadi hamda ularni bartaraf etish bo‘yicha takliflar beriladi.

Kalit so‘zlar: sun’iy intellekt, oliy ta’lim, raqamli transformatsiya, shaxsiylashtirilgan o‘qitish, ma’lumotlarni tahlil
qilish.

Kirish. Bugungi kunda oliy ta’lim sohasi jadal ragamli transformatsiyaga yuz tutmoqda.
Dunyo miqyosida sun’iy intellekt texnologiyalarining rivojlanishi ta’lim tizimiga chuqur ta’sir
ko‘rsatmoqda. Sun’ly intellekt vositalari  o'gitish  jarayonini  shaxsiylashtirish,
avtomatlashtirilgan baholash, tahliliy tizimlar orqali qaror gabul qilishni takomillashtirish
imkonini bermoqda. O‘zbekiston ham bu yo‘nalishda sezilarli qadamlar tashlamoqda. Shu
boisdan, Sun’iy intellektni oliy ta’limga samarali integratsiya qilish tizimini takomillashtirish
zarurati ortib bormoqda.

Davlatimiz rahbarining 2021-yil 17-fevraldagi “Sun’iy intellekt texnologiyalarini jadal
joriy etish uchun shart-sharoitlar yaratish chora-tadbirlari to‘g'risida”’gi PQ-4996-sonli
garorida ham sun’iy intellekt texnologiyalarni keng joriy etishga alohida e’tibor berilgan.

Jumladan “Ragamli O‘zbekiston — 2030” Strategiyasiga muvofiq hamda sun’iy intellekt
texnologiyalarini jadal joriy etish va wularni mamlakatimizda keng qo‘llash, raqamli
ma’lumotlardan foydalanish imkoniyatini va ularning yuqori sifatini ta’minlash tizimini
rivojlantirishga alohida e’tibor berilgan.

Aynan oliy ta'lim tizimiga sun’ly intellekt texnologiyalarini jalb qilish bir necha
afzalliklarga ega hisoblanadi. Jumladan, Shaxsiylashtirilgan o‘qitish, avtomatlashtirilgan
baholash, ta’'lim jarayonining monitoring, maslahatchi tizimlarini aytib o‘tish mumkin. Ulardan
shaxsiylashtirilgan o‘qitish haqida to‘xtalsak, shaxsiylashtirilgan o‘qitish (personalized
learning) sun’iy intellekt yordamida oliy ta’limda o‘quv jarayonini talabalar ehtiyojlariga
moslashtirishga imkon beradi. Bu yondashuv ta’lim sifatini oshirish, talabalar faolligini
kuchaytirish va o‘qituvchilarning ish yukini kamaytirishda samarali vosita sifatida qaraladi.
Dunyo miqyosida bu borada olib borilgan tadqiqotlar va olimlarning fikrlari quyidagicha:
Amerikalik olim Beverly Park Woolf “Sun’iy intellekt asosida ishlovchi interaktiv o‘qituvchilar
tizimlarini ishlab chiqgan olim, shaxsiylashtirilgan o‘qitishning ta’lim samaradorligini
oshirishdagi ahamiyatini ta’kidlaydi. Uning fikricha, SI yordamida har bir talabaga
moslashtirilgan o‘quv rejalarini yaratish mumkin, bu esa o‘quvchilarning individual
ehtiyojlarini qondirishga yordam beradi” [1] deb ta’kidlaydi.

Shuningdek, Hindistonning Georgia Texnologiya institutida sun’iy intellekt va kognitiv
fanlar sohasida tadqiqotlar olib boruvchi olim Ashok Goel “Sun’iy intellekt texnologiyalarining
ta'limda innovatsion yondashuvlarni amalga oshirishdagi ahamiyatini ta’kidlaydi. Uning
fikricha, Sun’iy intellekt yordamida o‘quvchilarga moslashtirilgan o‘quv materiallari va
baholash tizimlarini yaratish mumkin, bu esa ta’lim jarayonini samarali qiladi” deb fikr
bildiradi.

Mazkur metod bo‘yicha o’zbek olimlarining fikrlariga to‘xtalsak, Osiyo xalgaro
universiteti dotsenti, Jasur Ashurov maqolalarida sun’iy intellekt texnologiyalarining oliy ta’lim
tizimiga ta’siri, qo‘llanilish sohalari va istigbollari haqida so‘z yuritadi. Uning fikricha, Sun'’iy
intellekt texnologiyalari ta’lim jarayonini individuallashtirish, resurslarni boshqarish va
interaktiv o‘qitishni rivojlantirishda samaradorlikni oshiradi. Shu bilan birga, texnologik
infratuzilma, malakali kadrlar tayyorlash va ma’lumot xavfsizligini ta’'minlash bilan bog'liq
muammolar ham mavjud deb [2] ta’kidlaydi. Shuningdek, B.J. Atabaeva, sun’iy intellekt
texnologiyalari yordamida oliy ta’limda masofaviy o‘qitish tizimini rivojlantirish
imkoniyatlarini tahlil qiladi. Uning fikricha, Sun’iy intellekt yordamida shaxsiylashtirilgan
o‘qitish, avtomatlashtirilgan baholash, virtual yordamchilar va talabalarni qo‘llab-quvvatlash
tizimlari yaratish orqali ta’lim jarayonini samarador qilish mumkin. Shuningdek, Sun’iy
intellekt texnologiyalarining oliy ta’limga kiritilishidagi asosiy afzalliklari va cheklovlari ham
muhokama qilinadi [3].

Ikkinchi bosqich, Oliy ta’lim tizimida sun’iy intellekt texnologiyalarini jalb qilishni
takomillashtirishda avtomatlashtirilgan baholash mexanizmining joriy qilinishi hisoblanadi.
Avtomatlashtirilgan baholash tizimi bu — bu sun’iy intellekt asosida ishlovchi dasturiy vosita
bo‘lib, talabalarning bilimini testlar, esse, loyihalar va boshqa topshiriglar orqali avtomatik
tarzda baholaydi. Bu tizim inson omilisiz yoki minimal aralashuv bilan ishlaydi va natijalarni
tezkor hamda aniq tarzda taqdim etadi. Natijada bir qancha afzalliklarga erishish mumkin.
Birinchidan, xolislik va shaffoflik ta’'minlanadi. Ya'ni, bunda baholashda inson omiliga kam
bog‘lig bo‘lgani uchun, xolislikni ta’'minlaydi. Subyektiv fikrlar, favoritizm yoki adolatsizlik

ehtimoli kamayadi. Ikkinchidan, vaqt tejalishi va samaradorlikka erishiladi. Bunda
o’qituvchilar ko‘p vaqt talab etuvchi baholash jarayonlaridan ozod bo‘ladi va bu vaqtni ta’lim
jarayonining sifatini oshirishga sarflashi mumkin. Talabalar esa natijalarni tezda olishadi va oz
bilimlarini baholashda tezkorlikka ega bo‘ladilar. Uchinchidan, Moslashtirilgan o‘qitish
imkoniyatini vujudga keltirish. Bundan sun'’ly intellekt yordamida har bir talabaning bilim
darajasi tahlil qilinib, ularga individual yondashuv asosida topshiriglar taklif qilishi mumkin.
Bu esa ta'lim sifatini sezilarli darajada oshiradi. To‘rtinchidan, Avtomatlashtirilgan baholash
orqali ekologik va iqtisodiy foyda vujudga keladi. Ya'ni, qog‘oz sarfini kamaytirish orqali
xarajatlar qisqaradi va ekologik barqarorlikka hissa qo‘shiladi.

Avtomatlashtirilgan baholash tizimi bu oliy ta’lim tizimining kelajagi uchun muhim
gadamdir. U nafaqat baholash jarayonini soddalashtiradi, balki ta’lim sifatini oshirish, o‘quv
jarayonini optimallashtirish va shaffoflikni ta’'minlashda katta rol o‘ynaydi. Sun’iy intellekt
texnologiyalarini chuqur o‘rganish va amaliyotga tatbiq etish orqali Ozbekiston ta’lim tizimi
raqobatbardosh va innovatsion rivojlanishga erisha oladi.

Uchinchi bosqich, Oliy ta’lim tizimida sun’iy intellekt texnologiyalarini jalb qilishni
takomillashtirishda ta’lim jarayonining monitoring hisoblanadi. Bilamizki, oliy ta'lim tizimida
innovatsion texnologiyalar, ayniqsa sun’iy intellekt (SI) imkoniyatlaridan foydalanish,
zamonaviy ta’lim jarayonlarini optimallashtirishda muhim ahamiyat kasb etmoqda. Ayniqgsa,
ta’lim monitoringi — o‘quv jarayonining doimiy nazoratini raqamlashtirish va
avtomatlashtirish orqali boshqarish — bugungi kunda ustuvor yo‘nalishlardan biridir. U oliy
ta’lim tizimida strategik qarorlar qabul qilish, ta’lim sifatini baholash, resurslardan oqilona
foydalanish va individual o‘quv yondashuvlarini shakllantirishda xizmat qiladi.

An’anaviy monitoring usullari ko‘p vaqt va inson resursini talab qiladi. Shu sababli,
sun’ly intellektga asoslangan avtomatlashtirilgan monitoring tizimlariga ehtiyoj ortib
bormoqda. Natijada bir qancha afzalliklarga erishish mumkin. Birinchidan, Oliy ta’'lim tizimida
sun’ly intellekt texnologiyalarini jalb qilishni takomillashtirishda ta’lim jarayonining
monitoring qilinishida Real vaqt rejimining paydo bo‘lishi. Sun’iy intellekt yordamida talabalar
faoliyati (darsga qatnashish, topshiriglarni bajarish, test natijalari) real vaqt rejimida kuzatilib,
ularning rivojlanish dinamikasi aniqlanadi. Ikkinchidan, Katta hajmdagi ma’lumotlarni tahlil
qilish imkoniyati vujudga keladi. An’anaviy usullarda ko‘p vaqt talab qiladigan statistik
tahlillarni Sun’iy intellekt tizimlari soniyalar ichida bajaradi. Natijada, o‘quv dasturlaridagi zaif
nuqtalar, o‘quvchilar orasidagi bilim tafovutlari aniq ko‘rinadi. Uchinchidan, O‘quvchi va
o‘qgituvchining faoliyatini baholash tizimi shakllantiriladi. Sun’iy intellekt asosida
o‘gituvchining metodikasi, darsdagi ishtiroki, talabalarning unga nisbatan faolligi va natijalari
asosida xolis baholash imkoni yaratiladi. To‘rtinchidan, Monitoring qilish natijasida xavfli
tendensiyalar oldindan aniqlashtiriladi. Ya’'ni, Bilim darajasi pasaygan talabalar, beqaror
qgatnashuv, topshiriglarni kechiktirish singari xavfli signallar sun’iy intellekt tomonidan tezda
aniqlanadi va ogohlantirish tizimi ishga tushadi.

To‘rtinchi bosqich, Oliy ta’lim tizimida sun’iy intellekt texnologiyalarini jalb qilishni
takomillashtirishda maslahatchi tizimlar shakllantirish hisoblanadi. Tadqiqotlarimiz davomida
shuni aniqgladiki, bir gancha oliy ta’lim muassasalari hali ham eskirgan texnik infratuzilmadan
foydalanmoqda, bu esa Sun'’iy intellekt texnologiyalarini joriy etishda katta to‘siq bo‘lmoqda.
Misol uchun, O‘quv jarayonida yordam beruvchi virtual yordamchilar va chatbotlar, o’quv
yuklamalarini taqsimlash va vaqtni samarali boshqgarish uchun tizimdan foydalanish,

shuningdek, talabalar oz bilim va ko‘nikmalariga garab o‘quv dasturlarini va talabalar va
o‘qituvchilar ilmiy izlanishlar va loyiha ishlarini tanlash imkoniyati vujudga keladi. Masalan,
ChatGPT yoki IBM Watson Assistant (IBM kompaniyasining Watson platformasi ta’lim tizimiga
sun’iy intellektni joriy etish bo‘yicha ilg‘or tizimlarni ishlab chigqan. U talabalarning bilim
darajasini tahlil qilib, shaxsiylashtirilgan o‘quv dasturlarini taqdim etadi) talabalar bilan
interaktiv muloqot qilib, ularning savollariga javob beradi va ularga yordam beradi.
Shuningdek, avtomatik baholash vositalari hisoblangan Gradescope kabi platformalar
o‘gituvchilarga talabalar yozma ishlarini avtomatik ravishda tekshirish va baholashda yordam
beradi.

Sun’ly intellekt texnologiyalarini oliy ta’lim tizimida joriy etish, shubhasiz, ta’lim
jarayonini samarali qilish va talabalarga shaxsiylashtirilgan o‘qish imkoniyatlarini yaratishda
katta rol o‘ynaydi. Biroq, texnik infratuzilma, xavfsizlik, o‘qituvchilarni tayyorlash va moliyaviy
resurslar kabi muammolarni hal qilish zarur. Agar bu muammolar yechimi topilsa, Sun’iy
intellekt texnologiyalarining oliy ta’limga integratsiyasi ta'lim tizimini yangi bosqichga olib
chiqishi mumkin.

Oliy ta’'lim tizimida sun’iy intellekt (SI) texnologiyalarini joriy etish, hozirgi kunda ta'lim
sifatini yaxshilash, talabalarga shaxsiylashtirilgan ta’lim imkoniyatlarini yaratish, ilmiy
tadqiqotlar samaradorligini oshirish va o‘quv jarayonlarini optimallashtirishda katta
imkoniyatlar yaratadi. Biroq, bu texnologiyalarni joriy qilishning muvaffaqiyati bir gator
muammolarga bog‘liq bo‘lib, ular texnik infratuzilma, o‘gituvchilarni yangi tizimlarga
moslashtirish, moliyaviy resurslar va ma’lumotlar xavfsizligi kabi sohalarda mavjud.

Xulosa qilib aytganda, sun’iy intellekt texnologiyalarini oliy ta’lim tizimiga joriy etish,
ta’lim sifatini oshirish va ilmiy izlanishlar natijalarini yaxshilash uchun katta imkoniyatlarni
yaratadi. Bu texnologiyalar nafagat o‘quv jarayonini avtomatlashtiradi, balki individual
yondashuv, samarali monitoring va resurslardan oqilona foydalanishga ham imkon beradi.
O‘zbekiston uchun bu yo‘nalishdagi islohotlarni tizimli amalga oshirish — global ta’lim
maydonida raqobatbardosh kadrlarni tayyorlashda muhim omil bo‘lib xizmat giladi. Shu bois,
Sun’iy intellekt texnologiyalarini tatbiq qilish tizimini takomillashtirish strategik ahamiyatga
ega bo‘lgan vazifadir. Biroq, bu jarayonni amalga oshirishda texnik infratuzilma, o‘qituvchilarni
tayyorlash, xavfsizlik masalalari va moliyaviy resurslarni boshqarish kabi bir qator
muammolarni hal qilish zarur. Agar bu muammolar hal etilsa, sun’iy intellekt
texnologiyalarining oliy ta’lim tizimiga integratsiyasi ta’limning sifatini yangi bosqichga olib
chigishi mumkin.

